
Leabhrán Eolais d'Iarratasóirí
LÉIGH GO CÚRAMACH LE DO THOIL
	OIFIGEACH GAEILGE 



Spriocdháta le hiarratais chomhlánaithe a fháil: 
4.00pm Dé hAoine 26 Meitheamh 2026
	Tá Comhairle Contae Mhuineacháin tiomanta do bheartas comhdheiseanna


Comhairle Contae Mhuineacháin
Monaghan County Council

	FAISNÉIS GHINEARÁLTA


Is í Comhairle Contae Mhuineacháin an t-údarás atá freagrach as Rialtas Áitiúil i Muineachán. Tá sí ar cheann de 31 Údarás Áitiúil i bPoblacht na hÉireann. Is é an tÚdarás Áitiúil an cineál Rialtais is gaire agus is inrochtana don phobal. Cuireann Comhairle Contae Mhuineacháin raon éagsúil seirbhísí ar fáil ar fud an chontae agus béim á leagan acu ar Mhuineachán a fheabhsú ó thaobh cónaithe, oibre agus turasóireachta de. Áirítear leis na seirbhísí sin tithíocht, iompar, pleanáil, bonneagar, cosaint an chomhshaoil, soláthar áineasa agus áiseanna, forbairt pobail agus seirbhísí éigeandála. Imríonn an Chomhairle príomhról chun tacú le forbairt eacnamaíoch laistigh den tír. Tá 18 gComhalta Thofa ann agus is ionann an Buiséad Ioncaim do 2026 agus €97.6 milliún.
Bainistíocht Acmhainní Daonna,
Comhairle Contae Mhuineacháin
Oifigí an Chontae,
An Gleann, Muineachán
H18 YT50
Ríomhphost: recruitment@monaghancoco.ie
Uimhir Theileafóin: (047) 73703
	CUR SÍOS AR AN bPOST


Glactar le hiarratais ó iarratasóirí atá cáilithe go cuí ar mian leo a bheith curtha san áireamh ar phainéal as a líonfar folúntais bhuana nó shealadacha maidir leis an bpost mar Oifigeach Gaeilge i gComhairle Contae Mhuineacháin. 
Ról an Oifigigh Gaeilge 
I gClár an Rialtais aithnítear tábhacht na Gaeilge mar chéad teanga an Stáit, mar theanga bheo, agus mar chuid ríthábhachtach d'oidhreacht ár n-oileáin. Tá Foireann Údaráis Áitiúil a bhfuil scileanna Gaeilge acu fíor-riachtanach chun an Straitéis 20 Bliain don Ghaeilge 2010 – 2030 a chur i bhfeidhm in Éirinn agus chun a chinntiú gur féidir le hÚdaráis Áitiúla freastal ar Ghaeilgeoirí agus ar ár gcustaiméirí a bhfuil Gaeilge acu. Is é príomhchuspóir Achtanna na dTeangacha Oifigiúla, 2003 & 2021 ná soláthar feabhsaithe seirbhísí poiblí trí mheán na Gaeilge a chinntiú, agus tá Comhairle Contae Mhuineacháin tiomanta dá hoibleagáidí faoi na hAchtanna a chomhlíonadh.
Is iad cuspóirí na nAchtanna ná:
· Cainníocht agus cáilíocht na seirbhísí a chuirtear ar fáil don phobal trí mheán na Gaeilge a mhéadú agus a fheabhsú.
· Líon iomlán na nGaeilgeoirí sa tseirbhís phoiblí a mhéadú.
· Úsáid na Gaeilge chun críocha oifigiúla a chur chun cinn.
Beidh an té a cheapfar sa ról seo ina b(h)all d'oifig Sheirbhísí Corparáideacha na Comhairle. I dteannta na ndualgas a leagtar amach don ról mar Oifigeach Gaeilge, d'fhéadfadh sé go gceanglófar ar an té a cheapfar tacú le hobair fhoireann na Seirbhísí Corparáideacha de réir mar a shannann an Stiúrthóir Seirbhísí/an tOifigeach Feidhmiúcháin Sinsearach nó bainisteoir líne eile í. Imreoidh an tOifigeach Gaeilge ról tábhachtach chun a chinntiú go gcuirtear straitéis Mhuineacháin don Ghaeilge i bhfeidhm go héifeachtach ar an leibhéal áitiúil agus í ag cur le dea-chleachtas náisiúnta ag an am céanna.
An tIarratasóir Idéalach 
Ní mór don té a cheapfar a bheith in ann a léiriú, tríd an bhfoirm iarratais agus tríd an agallamh, go bhfuil taithí leordhóthanach agus dea-theist aige/aici maidir leis an méid a leanas:
· Sáreolas ar an nGaeilge
· Soláthar seirbhísí atá dírithe ar an gcustaiméir
· Féinspreagadh agus an cumas oibriú as a stuaim féin
· Sárscileanna idirphearsanta agus cumarsáide
· A bheith ag obair go héifeachtach mar chuid d'fhoireann
· Ualaí oibre a phleanáil agus a chur in ord tosaíochta 
· A bheith ag obair faoi bhrú le spriocdhátaí dochta
· An cumas dul i dtaithí ar athrú
· Córais TFC agus gnáthphacáistí bogearraí oifige a oibriú
· An cumas cumarsáid a dhéanamh go héifeachtach ar fud leibhéil éagsúla laistigh d'eagraíocht
· Cloí le rúndacht
· Feasacht ar Reachtaíocht agus Rialacháin Sláinte agus Sábháilteachta. 
	DUALGAIS AGUS FREAGRACHTAÍ


Cuirfidh an tOifigeach Gaeilge dualgais i gcrích de réir mar shannfar iad ó am go ham i dtaca le fostaíocht agus de réir mar a bheidh oiriúnach d'aon fheidhm de chuid na comhairle agus cuirfidh sé/sí treoracha i gcrích de réir mar a thabharfar iad i dtaca le cur i bhfeidhm a d(h)ualgas. 
Áireofar le dualgais an phoist an méid a leanas, ach gan bheith teoranta dó: -
· Úsáid na Gaeilge a fhorbairt agus a chur chun cinn de réir mar a éilítear faoi Acht na dTeangacha Oifigiúla, 2003 agus Acht na dTeangacha Oifigiúla (Leasú), 2021, mar aon leis na hionstraimí reachtúla uile faoi na hAchtanna sin ar fud Chomhairle Contae Mhuineacháin.
· Comhlíontacht a chinntiú leis na ceanglais faoi Acht na dTeangacha Oifigiúla, 2003 agus Acht na dTeangacha Oifigiúla (Leasú), 2021 agus leis na hionstraimí reachtúla uile faoi na hAchtanna sin.
· Oibriú i gcomhpháirtíocht leis an bhfoireann Cumarsáide chun seirbhísí meán, aistriúcháin agus cumarsáide a sholáthar (as Gaeilge) don eagraíocht agus don fhoireann, lena n-áirítear preasráitis a fhorbairt (as Gaeilge) agus tacú leis an mbeartas Meán Sóisialta agus leis an mbeartas Suímh Gréasáin a chur i bhfeidhm (as Gaeilge). 
· Caidrimh a chothú agus comhoibriú le heagraíochtaí deonacha agus comhlachtaí poiblí i dtaca leis an nGaeilge, an Coimisinéir Teanga agus an Roinn Cultúir, Cumarsáide agus Spóirt san áireamh.
· Aistriúchán ar chomharthaíocht agus ar chomhfhreagras a chur i gcrích/a chomhordú nuair is gá do Ranna ar leith é. 
· Cuidiú le sráideanna nua, eastáit tithíochta agus foirgnimh a ainmniú de réir mar is gá. 
· Nuashonruithe ar ábhair a bhainistiú agus a chothabháil ar rannáin Ghaeilge de shuíomh gréasáin Chomhairle Contae Mhuineacháin. 
· Soláthar agus bainistiú seirbhísí aistriúcháin Gaeilge a shocrú do cháipéisí fada agus don suíomh gréasáin nuair is gá faoin gcreat soláthair.
· Iniúchadh ar ábhar scríofa agus leictreonach a úsáideann an Chomhairle le cumarsáid a dhéanamh leis an bpobal, chomh maith le réimsí amhail comharthaí bóthair, comharthaíocht inár bhfoirgnimh féin agus seirbhísí do chustaiméirí.
· Cuidiú leis an bhfoireann inniúlacht a fhorbairt sa Ghaeilge, lena n-áirítear ranganna Gaeilge a sholáthar/a eagrú in éineacht le hOifigeach Oiliúna Chomhairle Contae Mhuineacháin.
· Comhairle a thabhairt don bhainistíocht agus don fhoireann maidir le cur i bhfeidhm Scéim Teanga na Comhairle um Acht na dTeangacha Oifigiúla, 2003.
· Nuair is gá, an Scéim Teanga um Acht na dTeangacha Oifigiúla, 2003 a ullmhú agus a fhorbairt.
· Comhairle a thabhairt do bhainisteoirí líne maidir le ceanglais reachtúla.
· Comhairle a thabhairt do bhaill foirne maidir le húsáid na Gaeilge agus idirchaidreamh a dhéanamh le custaiméirí nuair is gá. 
· In éineacht leis an Stiúrthóir/Feidhmeannach Sinsearach ábhartha, Plean Gníomhaíochta a fhorbairt agus imeachtaí a eagrú chun úsáid na Gaeilge a chur chun cinn agus a fhorbairt san eagraíocht i measc na foirne.
· Tacú leis na Comhaltaí Tofa agus iad ag úsáid na Gaeilge ag ócáidí oifigiúla.
· Tacú le clár oibre na hOifige Seirbhísí Corparáideacha.
· Dualgais eile de réir threoracha an Stiúrthóra Seirbhísí nó an Oifigigh Feidhmiúcháin Shinsearaigh.
Tá na dualgais seo táscach seachas uileghabhálach agus leagan siad amach príomhfheidhmeanna agus príomhfhreagrachtaí phost an Oifigigh Gaeilge agus d'fhéadfadh sé go dtiocfadh athrú orthu amach anseo. Dá bhrí sin, b'fhéidir go gceanglófaí ar shealbhóir an phoist dualgais a chur i gcrích, mar is ábhartha don phost, seachas iad sin a shonraítear thuas agus treoracha a ghlacadh ó oifigeach cuí nó oifigeach ainmnithe agus a bheith freagrach dó/di, de réir mar a bheidh sannta ag Comhairle Contae Mhuineacháin ó am go ham.   
	CÁILÍOCHTAÍ RIACHTANACHA DON PHOST SEO


1. Carachtar
Beidh dea-theist ar na hiarrthóirí.
2. Sláinte
Beidh an tsláinte go maith ag gach iarratasóir ionas gur féidir a bheith ag súil le cumas réasúnach seirbhís rialta agus éifeachtach a sholáthar.
3. Saoránacht:
Roimh an dáta a thairgtear aon phost, ní mór go mbeadh ceann amháin de na cineáil stádais a leanas ag an iarratasóir:
(a) Saoránach den Limistéar Eorpach Eacnamaíoch (LEE). Cuimsíonn LEE Ballstáit den Aontas Eorpach, den Íoslainn, de Lichtinstéin, agus den Iorua; nó
(b) Saoránach den Ríocht Aontaithe (RA); nó
(c) Saoránach den Eilvéis de bhun an chomhaontaithe idir AE agus an Eilvéis maidir le saorghluaiseacht daoine; nó
(d) Saoránach neamh-AE atá pósta le saoránach de LEE nó RA nó den Eilvéis, nó ar páiste le saoránach de LEE nó RA nó den Eilvéis é/í, agus ag a bhfuil víosa stampa 4; nó
(e) Duine ar ar bronnadh cosaint idirnáisiúnta faoin Acht um Chosaint Idirnáisiúnta, 2015 nó aon bhall teaghlaigh atá i dteideal fanacht sa Stát de bharr athaontú teaghlaigh agus ag a bhfuil víosa stampa 4; nó
(f) Saoránach neamh-AE ar tuismitheoir páiste chleithiúnaigh ar saoránach de LEE nó RA nó den Eilvéis é/í, agus ar cónaitheoir i mballstát LEE nó sa RA nó san Eilvéis é/í agus ag a bhfuil víosa stampa 4.
4. Oideachas, Oiliúint agus Taithí
Ceanglais Riachtanacha
Ní mór do gach iarratasóir, ar an dáta deiridh le foirmeacha iarratais comhlánaithe a fháil, an méid a leanas a dhéanamh: 
(i) (a) 
Grád D (nó Pas) ar a laghad a bheith bainte amach, ar Ardleibhéal nó ar Ghnáthleibhéal, i gcúig ábhar (nó ceithre ábhar má áirítear an Ghaeilge leo) ó liosta na n-ábhar ceadaithe i Scrúdú na hArdteistiméireachta Bunaithe nó i nGairmchlár na hArdteistiméireachta de chuid na Roinne Oideachais lena n-áirítear an Ghaeilge agus/nó an Béarla agus ceann amháin de na hábhair a leanas: Matamaitic, Cuntasaíocht, Eagrú Gnó nó Eacnamaíocht, 
Agus
(b) 
Grád C (nó Onóracha) ar a laghad a bheith bainte amach i bpáipéir ardleibhéil (nó Onóracha) i dtrí ábhar sa scrúdú sin (nó dhá ábhar má áirítear an Ghaeilge agus/nó ceann amháin de na hábhair a leanas: Matamaitic, Cuntasaíocht, Eagrú Gnó nó Eacnamaíocht) 
Nó
(ii) 
caighdeán inchomparáide a bheith bainte amach i scrúdú comhionann, 
Nó
(iii) 
cáilíocht tríú leibhéal ar an gcaighdeán céanna le céim ar a laghad a bheith bainte amach.
Agus
(iv)
Inniúlacht mhaith in úsáid na Gaeilge chun gnáthdhualgais a chur i gcrích.
(v)
Sárscileanna cumarsáide, i nGaeilge agus i mBéarla araon, taobh le cumas eagrúcháin cruthaithe.
(vi)
Íosmhéid bliana amháin de thaithí ag obair i gcomhlacht rialtais, in eagraíocht dheonach nó i gcomhlacht ábhartha eile ina ndéantar an Ghaeilge a chur chun cinn agus a fhorbairt nó taithí ábhartha chomhionann.
(vii)
Eolas ar Acht na dTeangacha Oifigiúla, 2003 agus ar Acht na dTeangacha Oifigiúla (Leasú), 2021 i gcomhthéacs rialtais áitiúil.
(viii)
Chomh maith leis sin, beidh ar iarratasóirí scrúdú béil agus/nó scríofa a dhéanamh sa Ghaeilge mar chuid de phróiseas roghnaithe an chomórtais seo.
5. Ceadúnas Tiomána
Beidh ceadúnas tiomána iomlán reatha gan smál ag sealbhóir an phoist d'fheithiclí chatagóir B nó a gcomhionann faoin tSamhail AE do Cheadúnais Tiomána.
Ceanglais Inmhianaithe
· Tá céim tríú leibhéal ábhartha inmhianaithe, ach níl sí riachtanach.
· Tiomantas láidir don Ghaeilge a chur chun cinn.
· Sárscileanna cumarsáide, i nGaeilge agus i mBéarla araon, taobh le cumas eagrúcháin cruthaithe.
Ní mór deimhniú ó Dhearbhú Cáilíochta agus Cáilíochtaí Éireann (QQI) a bheith ceangailte le Cáilíochtaí Neamh-Éireannacha chun a n-inchomparáideacht de réir Chreat Náisiúnta Cáilíochtaí na hÉireann a fhíorú. Ní mór cáipéis aistriúcháin a cheangal le cáilíochtaí ón iasacht.
Ní mór do gach iarratasóir sonraí a áireamh san fhoirm iarratais faoi gach cáilíocht atá bainte amach acu. Níor cheart go measfaí cuireadh chun Agallaimh mar admháil go bhfuil na cáilíochtaí agus/nó ceanglais riachtanacha agat don phost seo ná go bhfuil tú cáilithe de réir an dlí chun an post a shealbhú. Sula gceapfar aon iarratasóir, beidh gá le cruthú doiciméadach lena ndearbhóidh sé/sí go bhfuil an cháilíocht, taithí, srl. ar leith bainte amach aige/aici.
	INNIÚLACHTAÍ DON PHOST


Leagtar amach na Príomhinniúlachtaí don post seo sa tábla thíos. Táthar ag súil go léireoidh iarratasóirí fianaise leordhóthanach ina bhfoirm iarratais agus san agallamh ar inniúlacht faoi gach ceann de na teidil seo. 
	Inniúlacht
	

	Bainistíocht agus Athrú
	· Athruithe nua a bhainistiú go héifeachtach agus solúbthacht agus oscailteacht a léiriú i leith athruithe
· Caidrimh oibre ghairmiúla atá dearfach agus tairbheach a bhunú, a fhorbairt agus a choinneáil
· Dea-chleachtais rialachais a neadú i ngníomhaíochtaí, cleachtais agus próisis gach aon lae
· A bheith in ann oibriú le roinnt páirtithe leasmhara chun athruithe a chur i bhfeidhm.

	Torthaí a Sholáthar
	· Cuspóirí an Phlean gnó/oibríochta a aistriú ina ngníomhartha soiléire agus obair agus acmhainní a chur in ord tosaíochta ar bhealach éifeachtach
· Freagracht a ghlacadh as torthaí a sholáthar agus as tionscadail agus tascanna a thabhairt chun críche sa réimse freagrachta
· Caighdeáin a bhunú maidir le seirbhís ardcháilíochta agus cúram do chustaiméirí
· Cinntí tráthúla, eolacha agus éifeachtacha a dhéanamh agus dea-bhreithiúnas agus cothromaíocht a léiriú sa chinnteoireacht agus i moltaí.

	Feidhmíocht trí Dhaoine agus Cumarsáid Éifeachtach

	· Feasacht, spéis, bród agus tuiscint a chur chun cinn maidir le húsáid na Gaeilge chun críocha oifigiúla
· Éisteacht le daoine eile go gníomhach
· Ardscileanna éifeachtacha maidir le cumarsáid labhartha agus scríofa
· Smaointe a chur i láthair go soiléir agus go héifeachtach do dhaoine aonair agus do ghrúpaí
· Taifid chruinne a choinneáil
· Sárscileanna idirphearsanta, cur i láthair agus cumarsáide
· Cumas a léiriú maidir caidrimh dhearfacha agus thairbheacha a fhorbairt agus a choinneáil le raon leathan páirtithe leasmhara, lena n-áirítear saoránaigh, comhaltaí tofa agus baill foirne.


	Éifeachtacht Phearsanta

	· Gníomhú as a stuaim féin agus deiseanna a lorg le cuspóirí a shárú i soláthar seirbhísí
· Am agus ualach oibre a bhainistiú go héifeachtach
· A bheith dearfach agus díograiseach faoin ról agus a bheith spreagtha fiú roimh dheacrachtaí agus baic.
· Saineolas riachtanach a fhorbairt chun feidhm an róil a chur i gcrích ar ardchaighdeán agus é a roinnt le daoine eile.

	Ceanglais Riachtanacha 
	

	Eolas, Taithí agus Scileanna
	· Eolas agus tuiscint a léiriú ar struchtúr agus feidhmeanna Rialtais Áitiúil, soláthar seirbhísí san áireamh 
· Tuiscint a léiriú ar shaincheisteanna, tosaíochtaí, agus ábhair imní reatha i rialtais áitiúla chomh maith leis an treo atáthar ag dul
· Ról an Oifigigh Gaeilge a Thuiscint
· Tuiscint iontach ar an nGaeilge
· Taithí riaracháin ábhartha ag leibhéal ard go leor
· Taithí ar fhoireann a bhainistiú agus a stiúradh, lena n-áirítear feidhmíocht a bhainistiú
· Taithí ar thuairiscí, cur i láthair, comhfhreagras, etc. a thiomsú, a ullmhú agus a chur i láthair.
· Eolas agus taithí ar oibriú chórais TFC.


	TÉARMAÍ AGUS COINNÍOLLACHA PRÍOMHA


	An Comórtas


Fáiltíonn Comhairle Contae Mhuineacháin roimh iarratais ó iarratasóirí atá cáilithe go cuí ar mian leo a bheith curtha san áireamh ar phainéal as a líonfar folúntais bhuana agus shealadacha le haghaidh phost an Oifigigh Gaeilge. Beidh an post/na poist seo lánaimseartha, sealadach/buan agus gheofar pinsean ina leith.
Ní rachaidh sealbhóir an phoist i mbun aon phost brabúsach, seachas mar fhostaí d’údarás áitiúil, a mhéid a chuirfeadh sé ar chomhlíonadh a d(h)ualgas mar fhostaí d’údarás áitiúil nó d’aon phost a d’fhéadfadh a bheith i gcoimhlint le leasanna an údaráis áitiúil, nó a bhféadfadh sé nach dtiocfadh sé le comhlíonadh a d(h)ualgas mar fhostaí d’údarás áitiúil.
Tuarastal: 
Beidh an tuarastal lán-ionchuimsitheach agus de réir mar a chinntear é ó am go ham. Beidh pá tosaigh d’iontrálaithe nua ag íosphointe an scála. Íocfaidh sealbhóirí an phoist leis an údarás áitiúil aon táille nó airgead eile (seachas a dtuarastal cuimsitheach) is iníoctha leo nó a thuillfidh siad de bhua a n-oifige nó i leith seirbhísí a cheanglaítear orthu a dhéanamh de réir nó faoi aon achtú. D’fhéadfadh liúntas a bheith iníoctha freisin i leith speansais taistil agus chothabhála.
Is é an scála tuarastail don phost ná:-
€52,239, - €53,799, - €55,392, - €57,019, - €58,657, - 1ú LSI €60,567, - 22ú LSI €62,484
Cinnfear pointe iontrála don scála seo i gcomhréir le Ciorcláin arna n-eisiúint ag an Roinn Tithíochta, Rialtais Áitiúil agus Oidhreachta. Is ar an bpointe is ísle den scála a thiocfaidh ceapacháin nach státseirbhísigh reatha iad isteach.
Promhadh:
I gcás ina gceapfar duine nach bhfuil ina f(h)ostaí buan d’údarás áitiúil cheana féin, beidh feidhm ag na forálacha seo a leanas: -
(a) beidh tréimhse ann tar éis don cheapachán sin teacht i bhfeidhm, agus beidh an duine i seilbh an phoist sin ar promhadh lena linn.
(b) dhá mhí dhéag a bheidh i gceist leis an tréimhse sin, ach féadfaidh an Príomhfheidhmeannach, de réir a rogha féin, am breise a chur leis an tréimhse.
(c) stopfaidh an duine sin de bheith i seilbh na hoifige sin ag deireadh na tréimhse promhaidh, mura ndeimhníonn an Príomhfheidhmeannach, le linn na tréimhse sin, go bhfuil seirbhís an duine sin sásúil.
Uaireanta Dualgais:

Is iad 35 uair an chloig sa tseachtain gnáthuaireanta oibre an iarrthóra rathúil. Tá socruithe oibre solúbtha i bhfeidhm. Forchoimeádann an Chomhairle an ceart chun uaireanta oibre a athrú ó am go ham. Éilíonn an ról solúbthacht i dtéarmaí uaireanta oibre mar go bhféadfadh sé go mbeadh obair lasmuigh de ghnáthuaireanta oifige i gceist leis na dualgais.
Saoire Bhliantúil
Beidh teidlíocht saoire bliantúla 30 lá in aghaidh na bliana i gceist.
Sláinte

Ar mhaithe leis an riachtanas maidir le sláinte a chomhlíonadh, beidh sé éigeantach do gach iarratasóir rathúil, sula gceapfar é/í, dul faoi scrúdú leighis arna dhéanamh ag cleachtóir leighis cáilithe a ainmneoidh an t-údarás áitiúil.
Aoisliúntas:
Tá ballraíocht i Scéim Aoisliúntais Rialtais Áitiúil nó i Scéim Pinsean Aonair na Seirbhíse Poiblí riachtanach le haghaidh gach fostaí. Tabharfar sonraí don cheapaí sula gceapfar é/í. 
Ranníocaíochtaí aoisliúntais
Daoine a thagann chun bheith ina n-oifigigh inphinsin d’Údarás Áitiúil atá faoi dhliteanas ráta ranníocaíochta Aicme A ÁSPC a íoc, beidh orthu ranníocaíocht a dhéanamh i leith a n-aoisliúntais leis an Údarás Áitiúil ar ráta 1.5% dá luach saothair inphinsin móide 3.5% den ghlanluach saothair inphinsin (i.e. luach saothair inphinsin lúide dhá oiread an ráta bhliantúil de phinsean ranníocach seanaoise árachais shóisialaigh is iníoctha ar an uasráta le duine nach bhfuil aon chleithiúnaí fásta ná leanaí cáilithe aige/aici). 
Daoine a thagann chun bheith ina n-oifigigh inphinsin d'Údarás Áitiúil atá faoi dhliteanas ráta ranníocaíochta Aicme D ÁSPC a íoc, beidh orthu ranníocaíocht a dhéanamh i leith a n-aoisliúntais leis an Údarás Áitiúil ar ráta 5% dá luach saothair inphinsin.. 
Scéim do Bhaintreacha agus Dílleachtaí/do Chéilí agus Leanaí
Daoine a thagann chun bheith ina n-oifigigh inphinsin d'Údarás Áitiúil, maidir leis an Scéim Pinsin Ranníocach do Chéilí agus Leanaí faoi dhliteanas, beidh orthu ranníocaíocht a dhéanamh leis an Údarás Áitiúil ar ráta 1.5% dá luach saothair inphinsin de réir théarmaí na scéime.
Iontrálaithe nua ón 1 Eanáir 2013 – Scéim Pinsean Aonair na Seirbhíse Poiblí
Le haghaidh iontrálaithe nua faoi Scéim Pinsean Aonair na Seirbhíse Poiblí, in éifeacht ón 1 Eanáir 2013, is iad seo a leanas na ranníocaíochtaí aoisliúntais: 3.5% den ghlanluach saothair inphinsin agus 3% den luach saothair inphinsin. Beidh pinsean agus cnapshuim scoir bunaithe ar an meánluach saothair gairme inphinsin; déanfar pinsin a chomhordú leis an bPinsean Stáit Ranníocach. 
Dul ar Scor:
Níl aon aois scoir éigeantach ann d’iontrálaithe nua sa tseirbhís phoiblí mar a shainmhínítear san Acht um Aoisliúntas na Seirbhíse Poiblí (Forálacha Ilghnéitheacha), 2004. Aon duine nach bhfuil ina (h)iontrálaí nua sa tseirbhís phoiblí, de réir mar a shainmhínítear san Acht um Aoisliúntas na Seirbhíse Poiblí (Forálacha Ilghnéitheacha), 2004, tá sé/sí faoi réir aois scoir éigeantach 70 bliain nó mar a chinntear de réir Chiorcláin na Roinne agus i gcomhréir le Beartas an Rialtais. 
Is é 70 bliain an aois scoir uasta le haghaidh iontrálaithe nua mar a shainmhínítear san Acht um Pinsin na Seirbhíse Poiblí (Scéim Aonair agus Forálacha Eile), 2012. 
Ceadúnas Tiomána
Beidh ceadúnas tiomána iomlán reatha gan smál ag sealbhóir an phoist d'fheithiclí chatagóir B nó a gcomhionann faoin tSamhail AE do Cheadúnais Tiomána. Beidh ar an iarratasóir rathúil a (h)iompar féin a sholáthar agus é/í i mbun a d(h)ualgas agus an fheithicil a chothabháil chun sástacht an údaráis áitiúil. Ní mór Comhairle Contae Mhuineacháin, mar fhostaí, a shlánú ar an bpolasaí árachais. 
Grinnfhiosrúchán an Gharda Síochána/Cosaint Leanaí 
Beidh an t-iarratasóir/na hiarratasóirí rathúla faoi réir Nósanna Imeachta Ghrinnfhiosrúchán an Gharda Síochána agus beidh air/uirthi/orthu Aguisín V de Bheartas um Chosaint Leanaí na Comhairle Contae a chomhlánú.
Cónaí
Beidh cónaí ar an iarratasóir/na hiarratasóirí rathúla sa cheantar ina gcomhlíonfar a d(h)ualgais, nó taobh istigh d'achar réasúnta uaidh.
Oiliúint
Beidh ar iarratasóirí rathúla freastal ar chláir oiliúna de réir mar a chinnfidh an t-údarás áitiúil ó am go chéile agus páirt a ghlacadh iontu agus a gcuid foghlama a chur i bhfeidhm le linn a ngníomhaíochtaí oibre. 
Tairiscint ceapacháin
Ceanglóidh Comhairle Contae Mhuineacháin ar aon duine a dtairgfear ceapachán dó/di glacadh leis an gceapachán sin laistigh de thréimhse nach faide ná aon mhí amháin ón dáta ar a ndéantar an tairiscint. Má theipeann air/uirthi glacadh leis an gceapachán laistigh den tréimhse sin nó den tréimhse níos faide a chinnfidh an Chomhairle dá lánrogha féin, ní cheapfaidh an Chomhairle é/í.
Teistiméireachtaí
Tá gach ceapachán faoi réir teistiméireachtaí sásúla a fháil.

Próiseas roghnúcháin
D’fhéadfadh sé go n-áireofaí an méid seo a leanas sa phróiseas roghnúcháin:  
· Gearrliostú iarratasóirí bunaithe ar an eolas ina n-iarratas.
· Scrúdú béil agus/nó scríofa nó scrúdú praiticiúil i nGaeilge de réir mar is cuí don ról.
· Réamhagallamh.
· Agallamh iomaíoch.
Foirm iarratais a chur isteach
Ní mór iarratais a dhéanamh ar na foirmeacha iarratais oifigiúla, agus ní mór gach cuid a chomhlánú ina n-iomláine. Tá cruinneas riachtanach nuair atá an fhoirm iarratais á comhlánú. Ní mór gach foirm a bheith inléite agus i bhformáid leictreonach. Ní mór iarratais a chur isteach via an nasc aighneachta earcaíochta atá ar fáil ar ár suíomh gréasáin www.monaghan.ie faoi fholúntais reatha.
Seiceálfar foirmeacha iarratais, nuair a chuirfear isteach iad, chun a chinntiú go gcomhlíonann siad na bunchritéir atá de dhíth don phost. Mura gcomhlíonann d’fhoirm iarratais na cáilíochtaí íosta don phost mar atá leagtha amach sa leabhrán seo, measfar d’iarratas a bheith neamhbhailí, agus ní thabharfar cead duit dul ar aghaidh sa phróiseas roghnúcháin.
Gheobhaidh gach iarratas ríomhphost uathoibrithe nuair a chuirfear isteach iad tríd an nasc earcaíochta. Mura bhfaigheann iarratasóirí an admháil uathoibrithe sin, ba cheart dóibh ríomhphost a sheoladh chuig:- 
recruitment@monaghancoco.ie. 
Tá an dualgas ar gach iarratasóir a chinntiú go bhfuil an comhfhreagras uile ó Chomhairle Contae Mhuineacháin á fháil aige/aici.
Gearrliostú
Coimeádann Comhairle Contae Mhuineacháin an ceart chun iarratais a ghearrliostú. Féadfaidh an próiseas gearrliostaithe a bheith i bhfoirm próiseas gearrliostaithe deisce bunaithe ar an bhfaisnéis atá sna foirmeacha iarratais nó agallamh gearrliostaithe. 
Beidh ról lárnach ag an bhfaisnéis a sholáthróidh tú san fhoirm iarratais sa phróiseas gearrliostaithe. An cinneadh a dhéanann Comhairle Contae Mhuineacháin tú a chur ar an ngearrliosta d’iarratasóirí atá le dul ar aghaidh go dtí an chéad chéim eile den phróiseas, d’fhéadfadh sé go mbeadh an cinneadh sin bunaithe ar an bhfaisnéis chéanna. 
I gcás ina measann Comhairle Contae Mhuineacháin, mar gheall ar líon na ndaoine atá ag iarraidh dul isteach sa chomórtas agus caighdeán eolais, oiliúna nó taithí na ndaoine sin i gcoitinne, go mbeadh sé réasúnta gan na daoine uile sa chomórtas a scaoileadh isteach ann. Tá seans ann nach ligfeadh Comhairle Contae Mhuineacháin daoine isteach sa chomórtas ach amháin má tá an chuma orthu go mbainfidh siad caighdeán amach ann atá leordhóthanach lena roghnú agus moladh le haghaidh ceapacháin. Déanfaidh bord saineolaithe iniúchadh ar na foirmeacha iarratais i gcoinne critéir réamhchinnte bunaithe ar riachtanais an phoist.
Déanfar teagmháil leat i scríbhinn maidir le haon dátaí agus amanna agallaimh. Tá an dualgas ort féin freastal ar agallamh ar an dáta agus ag an am a thabharfar. Ní féidir freastal ar dhátaí agus amanna malartacha. Tá seans ann go n-iarrfaí ort aitheantas fótagrafach a sholáthar agus tú ag freastal ar agallamh.
Céim an agallaimh
Deis atá san agallamh duit fianaise a thabhairt ar do chuid eolais, scileanna agus taithí agus don Údarás Áitiúil measúnú a dhéanamh ar d’oiriúnacht don ról de réir mar a fógraíodh é. 
Má scaoiltear duine isteach i gcomórtas, nó má thugtar cuireadh dó/di freastal ar agallamh, ní hionann sin agus a rá go bhfuil Comhairle Contae Mhuineacháin sásta go gcomhlíonann an duine sin ceanglais na Rialachán nó nach bhfuil sé/sí incháilithe de réir dlí ón bpost a shealbhú agus ní dearbhú atá ann go ndéanfar d’iarratas a bhreithniú a thuilleadh.  Dá bhrí sin, tá sé tábhachtach go dtabharfá faoi deara gur ort féin atá an dualgas a chinntiú go gcomhlíonann tú na critéir incháilitheachta don chomórtas sula bhfreastalaíonn tú ar agallamh. Mura gcomhlíonann tú na bunchritéir iontrála seo ach má fhreastalaíonn tú ar agallamh beag beann air sin, beidh tú ag gabháil costas nach bhfuil gá leis ort féin, de bharr nach mbeidh Comhairle Contae Mhuineacháin freagrach as aon chostas a thabhaítear a aisíoc.
Forchoimeádann Comhairle Contae Mhuineacháin an ceart chun agallaimh a reáchtáil (gearrliostú agus/nó Agallaimh Dheiridh) trí ardán fíorúil más gá, i.e. Microsoft Teams.
Iarratasóirí a mheas chun iad a aistarraingt
Ceapfar go bhfuil iarratas tarraingthe siar ón gcomórtas ag iarratasóirí nach bhfreastalaíonn ar agallamh ag an am agus san áit a n-iarrann Comhairle Contae Mhuineacháin orthu, nó nach soláthraíonn, nuair a iarrtar orthu, an fhianaise sin a éilíonn Comhairle Contae Mhuineacháin laistigh den tréimhse shonraithe maidir le haon ábhar a bhaineann lena n-iarrthóireacht.
Aiseolas
Cuirfear iarratasóirí ar an eolas maidir leis an toradh a bhíonn ar gach céim den phróiseas roghnúcháin ar an dáta is luaithe is féidir.
Sannadh
Forchoimeádann Comhairle Contae Mhuineacháin an ceart chun, am ar bith, fostaí a shannadh ar aon áitreabh atá in úsáid ag an gComhairle anois nó sa todhchaí. 

Is éard atá sa leabhrán eolais seo d’iarratasóirí ná na bunchoinníollacha seirbhíse agus níl sé beartaithe go mbeadh sé ina liosta cuimsitheach de na téarmaí agus coinníollacha fostaíochta go léir a leagfar amach sa chonradh fostaíochta a chomhaontófar leis na hiarratasóirí rathúla.

EOLAS ÁBHARTHA EILE 
Tá tuilleadh eolais a bhaineann leis na téarmaí agus coinníollacha fostaíochta ar fáil ó Bhainistíocht Acmhainní Daonna, 
Comhairle Contae Mhuineacháin, Oifigí an Chontae, An Gleann, Muineachán, H18 YT50. 
Uimhir Theileafóin: (047) 73703
Ríomhphost: recruitment@monaghancoco.ie
Chun na sonraí uile maidir le bailiú, próiseáil agus roinnt do shonraí pearsanta agus do chearta i dtaca leis sin a fháil, féach Fógra Príobháideachais iomlán na Comhairle ag: https://monaghan.ie/privacy-notice/
Chun sonraí breise a fháil maidir le bailiú, próiseáil agus roinnt do shonraí pearsanta a bhaineann leis an bhfoirm iarratais seo, féach https://monaghan.ie/humanresources/recruitment-and-selection-process/

